
Reykjavík, 7. október 2024 
FAS24090027 

Borgarráð 

Tillaga um slit Kirkjubyggingarsjóðs Reykjavíkur. 

Lagt er til að Kirkjubyggingasjóði Reykjavíkur verði slitið en sjóðurinn er eignalaus, með 
fyrirvara um samþykki sýslumannsins á Norðurlandi vestra að fenginni umsögn 
Ríkisendurskoðunar. 

Greinargerð: 
Vísað er til tölvupósts, dags. 27. ágúst 2024, sem barst lögfræðingi fjármála- og 
áhættustýringarsviðs frá skrifstofustjóra bókahaldsdeildar sama sviðs, þar sem lagt er til 
að Kirkjubyggingasjóði Reykjavíkur verði slitið þar sem sjóðurinn er eignalaus. 

Fram kemur í skipulagsskrá sjóðsins frá 1954, nánar tiltekið í 2. gr. að hlutverk sjóðsins 
sé að styrkja með óafturkræfum framlögum kirkjubyggingar safnaða í Reykjavík, með 
það takmark fyrir augum, að þeir eignist hver sína kirkju, svo fljótt sem verða mál. 

Ársreikningur fyrir árið 2023 var lagður fram þann 12. ágúst 2024 þar sem fram kemur 
að eigið fé sjóðsins nemi 0 kr. Þar sem sjóðurinn á engar eignir, er lagt til  að sjóðnum 
verði slitið. 

Niðurlagning og ráðstöfun fjármuna umrædds sjóðs eru háð samþykki sýslumannsins á 
Norðurlandi vestra að fenginni umsögn Ríkisendurskoðunar, sbr. 2. og 3. mgr. 6. gr. laga 
nr. 19/1988 um sjóði og stofnanir sem starfa samkvæmt staðfestri skipulagsskrá. 
Reykjavíkurborg er vörsluaðili sjóðsins og yfir honum er engin starfandi stjórn. Því 
er óskað eftir að borgarráð samþykki að leggja niður sjóðinn með fyrirvara um 
samþykki sýslumannsins á Norðurlandi vestra, í samræmi við framangreinda tillögu. 

Einar Þorsteinsson 
borgarstjóri 

Samrit: 
Hjálagt: Ársreikningur sjóðsins 2023, skipulagsskrá og greinargerð fjármála- og áhættustýringarsviðs. 



Reykjavík, 7. október 2024 

FAS24090027 

Greinargerð um slit Kirkjubyggingarsjóðs Reykjavíkur FAS24090027 

Samkvæmt 2. mgr. 6. gr. nr. 19/1988 um sjóði og stofnanir sem starfa samkvæmt 

staðfestri skipulagsskrá, er sýslumanni heimilt að leggja niður staðfestan sjóð eða 

stofnun en eignum skal varið til málefna sem skyld eru hinum upphaflegu markmiðum. Í 

3. mgr. sömu greinar kemur fram að ávallt skuli leita umsagnar Ríkisendurskoðunar ef

leggja eigi sjóð niður.

Leitað var til sýslumannsins á Norðurlandi vestra sem sér um slit sjóða sem starfa skv. 

skipulagsskrá og beðið um álit á því hvort heimilt væri að borgarráð myndi samþykkja 

slit sjóðanna og ráðstöfun eigna þeirra þar sem engin stjórn sé staðar í sjóðunum. 

Sýslumaður samþykkti þá leið og sagðist yfirfara gögnin þegar tillögurnar væru sendar 

þeim ásamt samþykki borgarráðs og í framhaldi senda þær áfram til 

Ríkisendurskoðunar. 

Eins og áður hefur komið fram, segir í 2. mgr. 6. gr. laga nr. 19/1988 að eignum sjóðanna 

skuli varið til málefna sem skyld eru hinum upphaflegu markmiðum sem fram koma í 

stofnskrá sjóðanna. Þar sem sjóðurinn er eignalaust á þessi grein ekki við sjóðinn. 

Eins og fram hefur komið er slit umrædds sjóðs háð samþykki sýslumannsins á 

Norðurlandi vestra að fenginni umsögn Ríkisendurskoðunar, sbr. 2. og 3. mgr. 6. gr. laga 

nr. 19/1988.  

Niðurlag: 

Niðurlagning og ráðstöfun fjármuna umrædds sjóðs eru háð samþykki sýslumannsins á 

Norðurlandi vestra að fenginni umsögn Ríkisendurskoðunar, sbr. 2. og 3. mgr. 6. gr. laga 

nr. 19/1988 um sjóði og stofnanir sem starfa samkvæmt staðfestri skipulagsskrá. 

Samkvæmt lokamálslið 2. mgr. 6. gr. fyrrgreindra laga skal við niðurlagningu sjóðs 

eignum varið til málefna sem skyld eru hinum upphaflegu markmiðum en 

Reykjavíkurborg er vörsluaðili sjóðsins og yfir honum er engin starfandi stjórn. Engir 

fjármunir eru í sjóðnum og því er óskað eftir að borgarráð samþykki að leggja niður 

sjóðinn með fyrirvara um samþykki sýslumannsins á Norðurlandi vestra, í samræmi við 

framangreinda tillögu. 

Virðingarfyllst, 

Halla Björg Evans, lögfræðingur 

Fjármála- og áhættustýring 

